
Buat julung kali Persatuan Pesara UTM mengambil inisiatif mengadakan Majlis Bacaan
Yasin, Tahlil dan Doa Arwah secara dalam talian. 
      Kebersamaan, ukhuwah dan keakraban dalam kalangan ahli Persatuan Pesara UTM
(PESUTM), yang terjalin sekian lama sejak alam pekerjaan lagi terungkap jelas dan ketara
semasa mesyuarat agung tahunan, sambutan majlis jamuan hari raya dan lain-lain majlis
anjuran PESUTM. Justeru saat pemergian seseorang sahabat, runtunan perasan dek jalinan
keakraban dan ikatan ukhuwah pastinya dirasakan dengan mendalam. Atas asas ini,
dengan rasa kepedulian, rasa kekitaan, ikatan ukhwah dan persahabatan maka diadakan
Majlis Bacaan Yasin, Tahlil dan Doa Arwah ini.
        Majlis bacaan Yasin, Tahlil dan Doa Arwah menerusi dalam talian ini diadakan pada 23
Disember 2023, jam 9.00 malam dengan dipimpin oleh Haji Ansar Sidek, Penolong
Setiausaha Persatuan Pesara UTM. Seramai kira-kira lebih 20 orang ahli turut serta dalam
majlis yang mengambil masa sekitar setengah jam.  
     Ringkasnya majlis ini diadakan dengan niat untuk mendoakan kesejahteraan buat
sahabat yang terlebih dahulu menemui penciptanya. Oleh yang demikian, tentunya inisiatif
ini menyasarkan pahala yang diperoleh dihadiahkan kepada arwah yang dihajatkan iaitu
Allahyarhamah Zainab Ramli (0502), Allahyarham Haji Jamil Yusof (0048), Allahyarhamah
Asiah Jusoh (0431), Allahyarham Zakaria Abu Zarim (0615), Allahyarham Ibrahim Tintom
(0212), dan Allahyarham Haji Aziz Nordin (0541).  Selain itu, penganjuran ini bertujuan
mengekalkan ikatan ukhuwah waris arwah dengan ahli persatuan lain.
      Sepintas lalu tentang arwah yang dihajatkan. Allahyarhamah Dr. Zainab Ramli mantan
staf Jabatan Kimia, Fakulti Sains telah kembali ke rahmatullah pada 15 September 2023. 
Allahyarham Haji Jamil Yusof, mantan staf Jabatan Kimia Fakulti Sains, kembali ke
rahmatullah pada 22 November 2023.  

Bacaan  Yasin, Tahlil dan Doa  
diharap dapat meningkat dan

mengukuhkan rohani  di samping
mendapat pelbagai keutamaan

dan kelebihan seperti yang
dijanjikan oleh Rasulullah SAW
melalui hadisnya. Semoga kita  

dapat meraih pahala dan kejayaan
di dunia dan akhirat melalui

amalan ini.



Allahyarhamah Asiah Jusoh pernah menabur khidmat sebagai Pelukis
Pelan atau Penolong Pegawai Seni Reka di Jabatan Harta Bina UTM,
kembali ke rahmatullah pada 23 November 2023 di kediaman beliau di
Macang Kelantan. Allahyarham Haji Zakaria Abu Zarim, mantan staf
Perspustakaan Sultanah Zanariah, kembali ke rahmatullah pada 5
Disember 2023.   Allahyarham Hj Ibrahim Tintom, mantan staf Jabatan
Kimia, Fakulti Sains kembali ke rahmatullah pada 20 Disember 2023
dan Allahyarham Aziz Nordin mantan staf Fakulti Pendidikan, kembali ke
rahmatullah pada 24 Disember 2023. 
      Diakhir majlis Bacaan Yasin, Tahlil dan Doa Arwah ini saudara Roslan
selaku Setiausaha PESUTM merakamkan ucapan terima kasih kepada
ahli yang turut serta mengimarahkan majlis dan berharap majlis seperti
ini dapat PESUTM diteruskan lagi pada masa akan datang.


